ԱՄՓՈՓԱԹԵՐԹ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 30-Ի N 412-Լ, ՄԱՐՏԻ 31-Ի N 418-Լ, ԱՊՐԻԼԻ 2-Ի N 427-Լ, ԱՊՐԻԼԻ 3-Ի N 460-Լ, ԱՊՐԻԼԻ 6-Ի N 484-Լ, ԱՊՐԻԼԻ 9-Ի N 507-Լ ԵՎ ԱՊՐԻԼԻ 10-Ի N 536-Լ ՈՐՈՇՈՒՄՆԵՐԻ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 

	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն 
	Կատարված փոփոխությունները

	1.
	ՀՀ ֆինանսների նախարարություն 31.07.2020թ. թիվ  01/29/11351-2020
	Ի պատասխան Ձեր 03.07.2020թ. թիվ ՍՍ/ԱԳ-1-4/46270-2020 գրության՝  «Հայաստանի Հանրապետության կառավարության մի շարք որոշումներում լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը. 
Նախագծով կանոնակարգվում են կորոնավիրուսի հետևանքների չեզոքացման սոցիալական մի շարք ծրագրեր` դրանց համար սահմանելով գործողության ժամկետ, ինչպես նաև կարգավորելով իրավակիրառ պրակտիկայում առաջացած որոշ խնդիրներ: 
Հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1 ին մասը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ առաջարկում ենք խմբագրել Նախագծի վերնագիրը՝ «լրացումներ» բառից հետո լրացնելով «և փոփոխություններ» բառերը՝ հաշվի առնելով Նախագծի 6-րդ կետի 3-րդ և 7-րդ կետի 6-րդ ենթակետերը: Միևնույն ժամանակ, առաջարկում ենք Նախագծի 8-րդ կետում նշել իրավական ակտերի լրիվ անվանումները՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը:
	Առաջարկությունն ընդունվել է:

	Նախագծի վերնագիրը և 8-րդ կետը խմբագրվել է:

	2.
	Պետական եկամուտների կոմիտեի
29.07.2020թ. թիվ  01/3-3/48948-2020
	ՀՀ պետական եկամուտների կոմիտեն քննարկել է «Հայաստանի Հանրապետության կառավարության մի շարք որոշումներում լրացումներ կատարելու մասին» ՀՀ կառավարության որոշման նախագիծը, ինչի վերաբերյալ հայտնում ենք հետևյալը։ 
1.	Առաջարկում ենք վերանայել կորոնավիրուսի տնտեսական հետևանքների չեզոքացման 4-րդ, 6-րդ, 7-րդ, 8-րդ և 9-րդ միջոցառումների շրջանակներում նախագծով սահմանված դիմումների ներկայացման վերջնաժամկետները՝ հաշվի առնելով, որ որոշումն ուժի մեջ մտնելուց հետո միջոցառումների շահառու հանդիսացողները համապատասխան դիմում ներկայացնելու ժամանակ այլևս չեն ունենա:
	Առաջարկությունն ընդունվել է:

	Նախագծում «հուլիսի 31 բառերը փոխարինվել են «օգոստոսի 21 բառերով, իսկ մնացած ժամկետները համապատասխանեցվել են այս ժամկետին:

	
	
	2.	ՀՀ կառավարության 2020 թվականի մարտի 31-ի N 418-Լ որոշման առնչությամբ քաղաքացիներից պարբերաբար ՀՀ պետական եկամուտների կոմիտե ներկայացվում են շահառուների ցանկում ընդգրկելու վերաբերյալ դիմումներ, կամ ՔԿԱԳ-ից ստացվում են նոր տվյալներ, որի հիման վրա քաղաքացին, ծնողը (ում նույն կարգի շրջանակներում ոչ մի երեխայի համար չի վճարվել  դրամական աջակցություն) հանդիսանում է շահառու։ Դրամական աջակցություն տրամադրելու նպատակով ՀՀ պետական եկամուտների կոմիտեի կողմից կատարվում է տվյալների ուսումնասիրություն և նոր շահառու հանդիսացողների ցանկը տրամադրվում է ՀՀ աշխատանքի և սոցիալական հարցերի նախարարության սոցիալական ապահովության ծառայությանը։ Ուստի, առաջարկում ենք նշված որոշման մեջ ավելացնել նաև շահառուների ցանկից դուրս մնացած անձանց ցանկում ընդգրկելու դրույթ և միաժամանակ սահմանել այդ փոփոխության իրականացման ժամկետ։
	Առաջարկությունն ընդունվել է:

	Նախագծի 2-րդ կետը լրացվել է նոր՝ 1-ին և 2-րդ  ենթակետերով:

	3.
	Առողջապահության նախարարության 29.07.2020թ. թիվ ԱԹ/11.2/17699-2020
	Ի պատասխան Ձեր 23.07.2020 թվականի թիվ ՍՍ/ԱԳ-1-4/46270-2020 գրության` ուսումնասիրելով «Հայաստանի Հանրապետության կառավարության մի շարք որոշումներում լրացումներ կատարելու մասին» ՀՀ կառավարության որոշման նախագիծը` հայտնում եմ, որ Կառավարության 484-Լ որոշման հավելվածում առաջարկվող լրացման արդյունքում հստակեցման կարիք ունի այն հարցը, թե արդյոք էլեկտրոնային փոստի հասցեի փոփոխությունը կարող է խոչընդոտել միանվագ դրամական օժանդակության տրամադրմանը:
	Ընդունվել է ի գիտություն:
Կառավարության 484-Լ որոշման հավելվածում առաջարկվող նոր` 10.1-ին կետը հստակեցնելու անհրաժեշտություն չկա, քանի որ անձի էլեկտրոնային փոստի հասցեն չի հանդիսանում դրամական օժանդակություն ստանալու իրավունքի պայման: 
Նախագծում ամրագրվում է իրավակիրառ պրակտիկան՝ ընդունված որոշումների մասին շահառուները տեղեկացվում են հեռախոսահամարին ուղարկված հաղորդագրություն ուղարկելու միջոցով:
	

	4.
	Արդարադատության նախարարության 11.08.2020թ. թիվ 01//17945-2020
	1/ Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ առաջարկում ենք Նախագծի նախաբանում «Նորմատիվ իրավական ակտերի մասին» բառերից հետո նշված «Հայաստանի Հանրապետության» բառերը հանել:
	Առաջարկությունն ընդունվել է:

	Կատարվել է համապատասխան փոփոխություն:

	
	
	2/ Նախագծի 1-ին կետի 1-ին ենթակետում «բառերը» բառն առաջարկում ենք փոխարինել «բառերը և կետադրական նշանը» բառերով:
Նույն դիտարկումը վերաբերելի է նաև Նախագծի 3-րդ կետի 1-ին ենթակետին:
	Առաջարկությունն ընդունվել է ի գիտություն:

	

	
	
	3/ Նախագծի 2-րդ կետում «որոշման հավելվածը» բառերն առաջարկում ենք փոխարինել «որոշման հավելվածում» բառերով: Նույն դիտարկումը վերաբերելի է նաև Նախագծի 6-րդ և 7-րդ կետերին:
	Առաջարկությունն ընդունվել է:

	Կատարվել է համապատասխան փոփոխություն լրամշակված նախագծի 2-րդ կետում, իսկ Նախագծի 6-րդ և 7-րդ կետերը խմբագրվել են սույն եզրակացության 9-րդ կետի համաձայն:

	
	
	4/ Նախագծի 2-րդ կետի 1-ին ենթակետում «6.1-ին կետով» բառերն առաջարկում ենք փոխարինել «6.1-ին կետ» բառերով: Նույն դիտարկումը վերաբերելի է նաև Նախագծի 2-րդ կետի 3-րդ, 4-րդ և 5-րդ, 6-րդ կետի 2-րդ, 4-րդ, 7-րդ կետի 5-րդ և 7-րդ ենթակետերին:
	Առաջարկությունն ընդունվել է:

	Կատարվել են համապատասխան փոփոխություններ:

	
	
	5/ Նախագծի 2-րդ կետի 1-ին ենթակետում «տվյալների հիման վրա:» բառերից և կետադրական նշանից հետո դրված «ստորակետ» կետադրական նշանն առաջարկում ենք փոխարինել «միջակետ» կետադրական նշանով:
	Առաջարկությունն ընդունվել է:

	Կատարվել է համապատասխան փոփոխություն (լրամշակված նախագծի 2-րդ կետի 2-րդ ենթակետ):

	
	
	6/ Նախագծի 2-րդ կետի 2-րդ ենթակետում «սեպտեմբերի 25-ը: բառերից և կետադրական նշաններից հետո առաջարկում ենք լրացնել «միջակետ կետադրական նշանը:
	Առաջարկությունն ընդունվել է:

	Կատարվել է համապատասխան փոփոխություն (լրամշակված նախագծի 2-րդ կետի 3-րդ ենթակետ):

	
	
	7/ Նախագծի 2-րդ կետի 3-րդ ենթակետով առաջարկվում է Հայաստանի Հանրապետության կառավարության 2020 թվականի մարտի 31-ի «Կորոնավիրուսի հետևանքով աշխատանքից ազատված ծնողներին հրատապ դրամական աջակցություն տրամադրելու կարգը հաստատելու մասին» N 418-Լ որոշման (այսուհետ՝ Որոշում) հավելվածը լրացնել նոր 10.1-ին կետով, այն է՝
«10.1. Պետական եկամուտների կոմիտեի կողմից տրամադրված շահառուների ցանկում ընդգրկված ծնողը (ում սույն կարգի շրջանակներում որևէ երեխայի :համար արդեն վճարվել է դրամական աջակցություն) շահառուների ցանկում չներառված իր երեխայի համար (եթե Պետական եկամուտների կոմիտեի տրամադրած շահառուների ցուցակում չեն ներառվել բոլոր երեխաները) մինչև 2020 թվականի սեպտեմբերի 11-ը (ներառյալ) Ծառայությանը ներկայացնում է գրավոր դիմում՝ դիմումին կցելով շահառուների ցուցակում չներառված երեխայի ծննդյան վկայականի, նրա ծնողների անձը հաստատող փաստաթղթերի լուսապատճեն…(): 
Այս առումով հարկ ենք համարում նշել, որ Նախագծի 2-րդ կետի 1-ին ենթակետով առաջարկվում է Որոշման հավելվածը լրացնել նոր 6.1-ին կետով՝ նախատեսելով, որ Պետական եկամուտների կոմիտեն շահառուների ցանկը ձևավորելու է նաև  Հայաստանի Հանրապետության քաղաքացի հանդիսացող ծնողների դիմումների կամ ՔԿԱԳ-ից ստացված տվյալների հիման վրա: Նախագծի 2-րդ կետի 2-րդ ենթակետով առաջարկվում է Որոշման հավելվածի 8-րդ կետը լրացնել նոր նախադասությամբ՝ արդյունքում նախատեսելով, որ նույն կարգի 6.1-ին կետում նշված կարգով ձևավորված շահառուների ցանկը Ծառայությանը տրամադրվում է մինչև 2020 թվականի սեպտեմբերի 25-ը:
Տվյալ պարագայում նկատի ունենալով այն հանգամանքը, որ Նախագծի 2-րդ կետի 2-րդ ենթակետի համաձայն՝ շահառուների ցանկը Ծառայությանը տրամադրվելու է մինչև 2020 թվականի սեպտեմբերի 25-ը, առաջարկում ենք վերանայել Նախագծի 2-րդ կետի 3-րդ ենթակետով նախատեսված ժամկետը:
	Առաջարկությունն ընդունվել է ի գիտություն:

10.1-ին  կետը վերաբերում է այն դեպքերին, երբ ՊԵԿ տրամադրած տվյալների հիման ընտանիքի երեխաներից մեկի համար արդեն տրամադրվել է գումար, իսկ մյուսի (մյուսների) համար` ոչ:
6.1-ին կետը վերաբերում է այն դեպքերին, երբ ընտանիքն առաջին անգամ ընդգրկվում է շահառուների ցանկ:
Ըստ այդմ, այդ ժամկետները համապատասխանեցնելու անհրաժեշտություն չկա:
	

	
	
	8/ Նախագծի 2-րդ կետի 4-րդ ենթակետով առաջարկվում է Որոշման հավելվածը լրացնել նոր 11.1-ին կետով, այն է՝
«11.1. Եթե Պետական եկամուտների կոմիտեի կողմից Ծառայությանը տրամադրված՝ սույն կարգի 5-րդ կետում նշված տվյալներում (շահառուների ցանկ ներառված ընտանիքի տվյալներում) կատարվում է փոփոխություն և տրամադրված նոր տվյալներով ընտանիքին չի կարող նշանակվել և վճարվել հրատապ դրամական աջակցություն, ապա Ծառայությունն այդ մասին տեղեկացնում է բանկին և պահանջում գումարը վերադարձնել Հայաստանի Հանրապետության պետական բյուջե: Եթե պահանջը ստանալու օրվա դրությամբ գումարը դեռևս չի կանխիկացվել, բանկը ոչ ուշ, քան պահանջը ստանալու հաջորդ աշխատանքային օրը գումարը փոխանցում է Հայաստանի Հանրապետության պետական բյուջե՝ այդ մասին տեղեկացնելով Ծառայությանը: Եթե գումարը Հայաստանի Հանրապետության պետական բյուջե վերադարձնելու պահանջը ստանալու օրվա դրությամբ գումարն արդեն կանխիկացվել է, ապա այդ մասին ևս բանկը տեղեկացնում է Ծառայությանը: Կանխիկացված գումարը Հայաստանի Հանրապետության պետական բյուջե չի վերադարձվում:
Այս առումով նկատի ունենալով այն հանգամանքը, որ Նախագծի 2-րդ կետի 4-րդ ենթակետով Որոշման Հավելվածում լրացվող նոր 11.1-ին կետում նշված չէ թե ինչ ժամկետում Ծառայությունը պետք է տեղեկացնի բանկին փոփոխված տվյալների վերաբերյալ և պահանջի գումարը վերադարձնել ՀՀ պետական բյուջե՝ առաջարկում ենք Նախագծով հստակեցնել նաև այդ հարցը՝ սահմանելով Ծառայության կողմից բանկին փոփոխված տվյալների վերաբերյալ տեղեկացման ժամկետը:
Բացի այդ, առաջարկում ենք նաև Նախագծի 2-րդ կետի 4-րդ ենթակետով Որոշման Հավելվածում լրացվող նոր 11.1-ին կետում «պետական բյուջե չի վերադարձվում բառերից հետո լրացնել «վերջակետ կետադրական նշանը:
	Առաջարկությունն ընդունվել է:


	Կատարվել են համապատասխան փոփոխություններ (լրամշակված նախագծի 2-րդ կետի 5-րդ ենթակետ):

	
	
	9/ Նախագծի 2-րդ կետի 5-րդ ենթակետով առաջարկվում է Որոշման հավելվածը լրացնել նոր 17-րդ կետով, այն է՝
«17. Սույն կարգի կիրառությունը, բացառությամբ 11-րդ, 11.1-ին, 14-րդ, 15-րդ և 16-րդ կետերի, դադարեցվում է 2020 թվականի հոկտեմբերի 1-ից, իսկ 14-րդ կետն ուժը կորցնում է 2021 թվականի հունվարի 1-ից:»:
Այս առումով առաջարկում ենք վերանայել Նախագծի 2-րդ կետի 5-րդ ենթակետով Որոշման հավելվածում լրացվող նոր 17-րդ կետում ամրագրված կարգավորումը՝ նկատի ունենալով այն հանգամանքը, որ առաջարկվող իրավակարգավորմամբ նախատեսվում է Որոշման հավելվածով սահմանված կարգի ընդհանուր կիրառությունը դադարեցնել՝ ուժը կորցրած ճանաչել, բացառությամբ կարգում նախատեսված մի քանի կետերի, ինչն էլ ինքնին նշված կարգավորումների կիրառելիության տեսանկյունից խնդրահարույց է:
Բացի այդ, տվյալ պարագայում անհրաժեշտ է համապատասխան փոփոխություն կատարել նաև Որոշման մեջ՝ ուժը կորցրած ճանաչելու վերաբերյալ կարգավորումներն ամրագրելով Որոշման անցումային դրույթներում: Նույն դիտարկումը վերաբերելի է նաև Նախագծում նախատեսված համանման այլ կարգավորումներին:
	Առաջարկությունն ընդունվել է:


	Կատարվել են համապատասխան փոփոխություններ (լրամշակված նախագծի 2-րդ, 4-րդ, 5-րդ, 5-րդ, 7-րդ կետերի 1-ին ենթակետեր):

	
	
	10/ Նախագծի 4-րդ կետով Հայաստանի Հանրապետության կառավարության 2020 թվականի ապրիլի 3-ի «Կորոնավիրուսի հետևանքով աշխատանքից ազատված անձանց միանվագ աջակցություն տրամադրելու կարգը հաստատելու մասին» N 460-Լ որոշման հավելվածում լրացվող նոր 7.1-ին կետի համարակալումն առաջարկում ենք տեքստից առանձնացնել միջակետով: Նույն դիտարկումը վերաբերելի է նաև Նախագծի 6-րդ կետի 2-րդ ենթակետին:
	Առաջարկությունն ընդունվել է:


	Կատարվել են համապատասխան փոփոխություններ (լրամշակված նախագծի 4-րդ կետի 2-րդ և 6-րդ կետի 3-րդ ենթակետեր):

	
	
	11/ Նախագծի 6-րդ կետի 1-ին ենթակետում «14-րդ կետում» բառերն առաջարկում ենք փոխարինել «14-րդ կետը» բառերով, իսկ «բառերով» բառն առաջարկում ենք փոխարինել «բառերով և կետադրական նշաններով» բառերով: Նույն դիտարկումը վերաբերելի է նաև Նախագծի 7-րդ կետի 1-ին ենթակետին:
	Առաջարկությունն ընդունվել է մասնակիորեն:


	Կատարվել են համապատասխան փոփոխություն (լրամշակված նախագծի 6-րդ կետի և 7-րդ կետի 2-րդ ենթակետեր):

	
	
	12/ Նախագծի 6-րդ կետի 2-րդ ենթակետով առաջարկվում է Հայաստանի Հանրապետության կառավարության 2020 թվականի ապրիլի 9-ի «Կորոնավիրուսի հետևանքով մասնավոր հատվածի տուժած ոլորտների վարձու աշխատողներին (քաղաքացիաիրավական պայմանագրով աշխատողներին) և անհատ ձեռնարկատերերին միանվագ աջակցություն տրամադրելու կարգը հաստատելու մասին» N 507-Լ որոշման հավելվածում լրացնել նոր 20.1-ին կետ, այն է՝
«20.1 Եթե Պետական եկամուտների կոմիտեի կողմից Ծառայությանը տրամադրված՝ սույն կարգի 3-րդ կետում նշված տվյալներում կատարվում է փոփոխություն և տրամադրված նոր տվյալներով անձին չի կարող նշանակվել և վճարվել միանվագ աջակցություն, ապա Ծառայությունն այդ մասին տեղեկացնում է բանկին և պահանջում գումարը վերադարձնել Հայաստանի Հանրապետության պետական բյուջե: Բանկը.
ա. գումարը շահառուի քարտային հաշվին փոխանցված լինելու դեպքում, առանց շահառուի համաձայնության, նրա բանկային հաշվից հետ է գանձում գումարը (բավարար միջոցներ չլինելու դեպքում` բանկային հաշվում առկա հասանելի մնացորդի չափով) և ոչ ուշ, քան հաջորդ աշխատանքային օրը փոխանցում Հայաստանի Հանրապետության պետական բյուջե` այդ մասին տեղեկացնելով Ծառայությանը: Եթե շահառուի քարտային հաշվի մնացորդը 0 դրամ է, այդ մասին ևս բանկը տեղեկացնում է Ծառայությանը,
բ. գումարն առանց շահառուի քարտային հաշվի փոխանցված լինելու դեպքում, եթե պահանջը ստանալու օրվա դրությամբ գումարը դեռևս չի կանխիկացվել, ոչ ուշ, քան պահանջը ստանալու հաջորդ աշխատանքային օրը գումարը փոխանցում է Հայաստանի Հանրապետության պետական բյուջե՝ այդ մասին տեղեկացնելով Ծառայությանը: 
Սույն կետում նշված դեպքում, եթե գումարը Հայաստանի Հանրապետության պետական բյուջե վերադարձնելու պահանջը բանկի կողմից ստանալու օրվա դրությամբ շահառուի քարտային հաշվի մնացորդը 0 դրամ է գումարը շահառուի քարտային հաշվին փոխանցված լինելու դեպքում կամ գումարն արդեն կանխիկացվել է գումարն առանց շահառուի քարտային հաշվի փոխանցված լինելու դեպքում, ապա գումարը Հայաստանի Հանրապետության պետական բյուջե չի վերադարձվում::
Վերոգրյալ կարգավորման բովանդակությունից պարզ է դառնում, որ այն դեպքում, երբ Պետական եկամուտների կոմիտեի կողմից Ծառայությանը տրամադրված տվյալներում իրականացված փոփոխությունների արդյունքում պարզվելու է, որ անձին չի կարող նշանակվել և վճարվել միանվագ աջակցություն, ապա Ծառայությունն այդ մասին տեղեկացնելու է բանկին և պահանջելու է գումարը վերադարձնել Հայաստանի Հանրապետության պետական բյուջե, իսկ Բանկը գումարը շահառուի քարտային հաշվին փոխանցված լինելու դեպքում, առանց շահառուի համաձայնության, նրա բանկային հաշվից հետ է գանձելու գումարը (բավարար միջոցներ չլինելու դեպքում` բանկային հաշվում առկա հասանելի մնացորդի չափով) և ոչ ուշ, քան հաջորդ աշխատանքային օրը փոխանցելու է Հայաստանի Հանրապետության պետական բյուջե:
Տվյալ պարագայում առաջարկում ենք վերանայել սահմանված կարգավորումը՝ նկատի ունենալով այն հանագամքը, որ առանց անձի համաձայնության շահառուի՝ անձի քարտային հաշվին փոխանցված գումարը բանկի կողմից գանձելու վերաբերյալ կարգավորումը ինքին խնդրահարույց է և հակասում է Հայաստանի Հանրապետության քաղաքացիական օրենսգրքի 922-րդ հոդվածում ամրագրված կարգավորումներին:
Նույն դիտարկումը վերաբերելի է նաև Նախագծի 7-րդ կետի 5-րդ ենթակետին:
Բացի այդ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ առաջարկում ենք Նախագծում ենթակետերի համարները տեքստից առանձնացնել փակագծերով:
	Առաջարկությունն ընդունվել է:


	Կատարվել են համապատասխան փոփոխություններ (լրամշակված նախագծի 6-րդ կետի 3-րդ և 7-րդ կետի 6-րդ ենթակետեր):

	
	
	13/ Նախագծի 7-րդ կետի 3-րդ ենթակետով Հայաստանի Հանրապետության կառավարության 2020 թվականի ապրիլի 10-ի «Կորոնավիրուսի տարածման հետևանքով առաջացած դժվարությունների արդյունքում սոցիալական խնդիրների առջև կանգնած՝ մինչև 18 տարեկան երեխաներ ունեցող ընտանիքներին միանվագ աջակցություն տրամադրելու կարգը հաստատելու և Հայաստանի Հանրապետության կառավարության 2020 թվականի ապրիլի 2-ի N 427-Լ որոշման մեջ փոփոխություն կատարելու մասին» N 536-Լ որոշման (այսուհետ՝ Որոշում) հավելվածում լրացվող նոր 8.1-ին կետում նախատեսվող կարգավորումից առաջ առաջարկում ենք նշել լրացվող կետի համարը:
Միևնույն ժամանակ, առաջարկում ենք Որոշման հավելվածում լրացվող նոր 8.1-ին կետում «Սույն 8-րդ կետի 3-րդ ենթակետում» բառերը փոխարինել «Սույն կարգի 8-րդ կետի 3-րդ ենթակետում» բառերով:
	Առաջարկությունն ընդունվել է:


	Կատարվել են համապատասխան փոփոխություններ (լրամշակված նախագծի 7-րդ կետի 4-րդ ենթակետ):

	
	
	14/ Նախագծի 7-րդ կետի 6-րդ ենթակետով առաջարկվում է Որոշման հավելվածի 26-րդ կետում «և բառը փոխարինել «կամ բառով:
Այս առումով նկատի ունենալով այն հանգամանքը, որ Որոշման հավելվածի 26-րդ կետում նշված «և» բառը առկա է 2 անգամ և պարզ չէ, թե որ դեպքում է առաջարկվում կատարել փոփոխությունը՝ առաջարկում ենք հստակեցնել Նախագծով առաջարկվող կարգավորումը:
	Առաջարկությունն ընդունվել է:


	Կատարվել  է համապատասխան փոփոխություն (լրամշակված նախագծի 7-րդ կետի 7-րդ ենթակետ):

	
	
	15/ Նախագծի 8-րդ կետում առաջարկում ենք նշել նորմատիվ իրավական ակտերի լրիվ անվանումները՝ հաշվի առնելով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջները:
	Առաջարկությունն ընդունվել է:


	Կատարվել  է համապատասխան փոփոխություն:

	
	
	16/ Նախագծի 8-րդ և 9-րդ կետերով առաջարկվող իրավակարգավորումներն առաջարկում ենք վերանայել, քանի որ առաջարկվող կարգավորմամբ նախատեսված  կարգավորումները թեև վերաբերվում են ՀՀ կառավարության մի շարք որոշումներին, այդուհանդերձ այդ իրավակարգավորումները նշված ենթաօրենսդրական նորմատիվ իրավական ակտերի մեջ չեն արտացոլվում:
Միևնույն ժամանակ, տվյալ պարագայում Նախագծի 8-րդ կետում հստակեցման կարիք ունի «Ծառայություն» եզրույթի կիրառումը:
	Առաջարկությունն ընդունվել է ի գիտություն:

Կորոնավիրուսի տնտեսական հետևանքների չեզոքացման միջոցառումների շրջանակներում նշանակված, սակայն շահառուի մահվան պատճառով չվճարված գումարները վճարելուն առնչվող միաբնույթ հարաբերությունների միատեսակ կարգավորումները նպատակահարմար է սահմանել մեկ իրավական ակտով` նոր դրույթներով չծանրաբեռնելով 5 իրավական ակտերը:
	

	4.
	Վարչապետի աշխատակազմի սոցիալական հարցերի վարչության եզրակացություն 07.08.2020թ. թիվ 02/11.8/37664-2020
	1. Նախագծի վերնագիրը հակասում է «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջին:
	Առաջարկությունն ընդունվել է:


	Կատարվել  է համապատասխան փոփոխություն:

	
	
	2. Խնդրահարույց է նախագծով մի շարք կարգերի կիրառությունը դադարեցնելը՝ թողնելով մայր որոշումները գործող (օրինակ՝ 2-րդ կետի 5-րդ ենթակետ, 4-րդ կետի 2-րդ ենթակետ, 5-րդ կետի 2-րդ ենթակետ և այլն):
	Առաջարկությունն ընդունվել է:

	Խնդրո առարկա դրույթները տեղափոխվել են համապատասխան որոշումներ (կատարվել են լրացումներ որոշումների մեջ` լրամշակված նախագծի 2-րդ, 4-րդ, 5-րդ, 5-րդ, 7-րդ կետերի 1-ին ենթակետեր):

	
	
	3. Նախագծի 7-րդ կետի 6-րդ ենթակետով առաջարկվում է N 536-Լ որոշման հավելվածի 26-րդ կետում «և բառը փոխարինել «կամ բառով: Որոշման նշված կետում «և» բառը առկա է 2 անգամ և պարզ չէ, թե որ դեպքում է առաջարկվում կատարել փոփոխությունը:
	Առաջարկությունն ընդունվել է:


	Կատարվել  է համապատասխան փոփոխություն (լրամշակված նախագծի 7-րդ կետի 7-րդ ենթակետ):

	
	
	4. Նախագծի 8-րդ կետով սահմանվում են մի շարք որոշումներին վերաբերող դրույթներ, որոնք բուն որոշումներում չեն արտացոլվելու, ինչը խնդրահարույց է:
	Առաջարկությունն ընդունվել է ի գիտություն:

Կորոնավիրուսի տնտեսական հետևանքների չեզոքացման միջոցառումների շրջանակներում նշանակված, սակայն շահառուի մահվան պատճառով չվճարված գումարները վճարելուն առնչվող միաբնույթ հարաբերությունների միատեսակ կարգավորումները նպատակահարմար է սահմանել մեկ իրավական ակտով` նոր դրույթներով չծանրաբեռնելով 5 իրավական ակտերը:
	

	
	
	5. Նախագծի վերաբերյալ անհրաժեշտ է ստանալ արդարադատության նախարարության կարծիքը:
	Առաջարկությունն ընդունվել է ի գիտություն:
Արդարադատության նախարարության առաջարկություններն ստացվել են:
	

	
	
	6. Նախագծի 6-րդ կետի 2-րդ ենթակետում և նույնաբովանդակ մնացած կետերում, ինչպես նաև տեղեկանքի 2-րդ բաժնի 3-րդ կետում նշված կարգավորումները առաջարկվում է արմատապես փոխել, քանի որ կոնկրետ անձի հաշվի համարին փոխանցված գումարը առանց իր համաձայնության չի կարող վերադարձվել բանկի կողմից, ինչպես նաև խնդիր է առաջանում անհավասարության տեսանկյունից, որովհետև ստացվում է կարգավորում, որի համաձայն ով հաշվին գումար չունի (այսինքն՝ արդեն իսկ կանխիկացրել է այդ գումարը)՝ գումարն իր կողմից չի վերադարձվում, իսկ այն դեպքում, երբ առկա է որոշակի մասնաբաժին՝ այդքանն է վերադարձվում, այն դեպքում, երբ գումարը դեռ չի կանխիկացվել տվյալ անձի կողմից ամբողջությամբ վերադարձվում է:
Նշված մոտեցման փոխարեն առաջարկում ենք պարզապես ամրագրել դրույթ, որ այդ դեպքերում միջոցները վերադարձվում են ԱՍՀ նախարարության կողմից, սակայն մեխանիզմ չնշել:
	Առաջարկությունն ընդունվել է:
	Աշխատանքային կարգով Կենտրոնական բանկի մասնագետների հետ համաձայնեցվել է և Նախագծի` խնդրո առարկա դրույթներում «առանց շահառուի համաձայնության» բառերը փոխարինվել են «շահառուի համաձայնությամբ» բառերով (լրամշակված նախագծի 6-րդ կետի 3-րդ և  7-րդ կետի 6-րդ ենթակետեր):
Հարկ է նշել, որ Նախագծի մշակման հիմքում ընկած է իրավակիրառ պրակտիկան:
Միաժամանակ հարկ է նշել, որ, առանց  համապատասխան մեխանիզմներ սահմանելու, սխալմամբ վճարված միջոցները պետական բյուջե վերադարձնելու վերաբերյալ դրույթ Նախագծում նախատեսելը կիրառելիության տեսանկյունից նպատակահարմար չէ:
Խնդրի լիարժեք լուծումը սխալմամբ վճարված միջոցները դատական կարգով պետական բյուջե վերադարձնելն է, ինչը ևս նպատակահարմար չէ` հաշվի առնելով մարդկային և ֆինանսական ռեսուրսների գծով ծախսերի և ստացված օգուտների անհամաչափությունը: 

	
	
	7. Առկա են նաև խմբագրական բացթողումներ (օրինակ՝ 7-րդ կետի 3-րդ ենթակետում բացակայում է համարակալումը, ինչպես նաև հստակ չէ «Սույն 8-րդ կետի 3-րդ ենթակետում» ձևակերպումը, նախագծի 8-րդ կետում «Ծառայություն է ներկայացնում» ձևակերպումից հասկանալի չէ, թե որ ծառայությանն է ներկայացնում, քանի որ սահմանված չէ, թե ինչ է ծառայությունը):
	Առաջարկությունն ընդունվել է:


	Կատարվել  են համապատասխան փոփոխություններ:



